Урок по предмету «Человек и мир»

Тэма: Пад сценамі старажытных замкаў.

Мэта: паказаць ролю замкаў як буйных і добра ўмацаваных пунктаў абароны ад ворагаў.

Задачы: 

· сфармаваць агульнае ўяўленне аб старажытных замках Беларусі, пазнаёміць з іх галоўным прызначэннем, знешнім выглядам, сучасным станам замкаў;
· фарміраваць уменне карыстацца дадатковымі крыніцамі ведаў, на іх аснове самастойна складаць апавяданні па  зададзенаму плану;  

· развіваць цікавасць да мінулага нашай краіны, уменне вылучаць галоўнае ў матэрыяле; 

· выхоўваць годнасць за гістарычнае  мінулае беларускай зямлі, павагу да нашых продкаў, якія ўзводзілі такія велічныя збудаванні для абароны свайго краю ад ворагаў; сяброўскія ўзаемаадносіны пры рабоце ў групах.

Абсталяванне:
· падручнікі,
· гістарычная карта;

· атласы і контурныя карты;

· карткі з заданнямі для груп;

· “Чароўны куфэрак”;

· выявы  Беларускіх замкаў.

Ход урока:
1.Арганізацыйны момант.
-Дзень добры, мае даражэнькія сябры!Сення нас зноў чакае з вамі чароўнае спатканне з мінулым. Перагарнуўшы  яшчэ адну старонку, мы падымемся на  прыступку да зразумення сваёй годнасці і годнасці за сваю Бацькаўшчыну!
-Хай ўрок будзе для вас цікавым і легкім.

-А наш урок я прапаную пачаць са слоў «Той, хто не ведае гісторыі сваіх продкаў,той не мае будучыні»

-Чаму так?
-Чаго вы чакаеце ад сённяшняга ўрока? ( Атрымаць новыя веды, пазнаць гісторыю сваёй краіны, пазнаёміцца з гістарычнымі помнікамі,падзяліцца сваімі ведамі з сябрамі і г.д.)

- Я вельмі хачу, каб вашы спадзяванні здейсніліся і таму гавару вам- у добры час! 

2.Праверка дамашняга задання.
-А зразумець на колькі добра вы засвоілі дамашняее заданее нам дапамогуць мае памочнікі.
-На прошлым уроку мы размаўлялі пра Вялікага Князя Вітаўта і пра падзеі ,якія адбываліся ў часы яго кіравання.

-Расскжыце караценька пра гэта.
-У некаторых вучняў было творчае заданне,яны павінны былі скласці апісанні –загадкі, па якіх вы павінны пазнаць герояў мінулых часоў. 
А) Я наразділася у славутым горадзе Полацку. Пры нараджэнні мне далі імя Прадслава. Потым пастрыглася ў манашкі і атрымала друое імя. Пры манастыры адкрыла школу для здяўчынак, вычыла іх грамаце і хатнім справам, перапісвала кнігі, прадавала іх, а грошы раздавала бедным. Лазар Богша для мяне зрабіў крыж,які лічыўся цудадзейным.Вы здагадаліся хто я? Ефрасіння Полацкая
Б) У час майго праўлення Полацкае княства дасягнула росквіту, з явілася першая дружына,і пабудаваны Сафійскі сабор ў Полацку.Мяне захапілі ў палон і пасазлілі на кіешскі пасад. Вы здагадаліся, хто я? Усяслаў Чарадзей
В) Маей маці была князеўна з трыма іменамі.Я стаў кіраваць Кіеўскай Руссю. Пры мне адбылася бітва на Нямізе. Я першы выдаў першы пісаны дзяржаўны закон- Рускую праўду.Вы здагадаліся хто я? Яраслаў Мудры.
Некалькі чалавек будуць:
1.Выконваць тэст

1.Як называлася дзяржава, уў якую аб ядгаліся белпрускія і літоўскія земліў 13 ст

Кіеўская Русь

Вялікае Княства Літоўскае

Полацкае княства

2.Цэнтрам сталіцы ВКЛ быў горад

Менск

Навагрудак 

Полацк

3.Барацьбу супраць крыжакоў  узначаліў 

Усяслаў Чарадзей

Яраслаў Мудры

Вітаўт

4. грунвальдская бітва адбылася ў:

          1400 г, 1530 г, 1410 г.

5.У бітвепад грунвальдам перамаглі 

         Крыжакі

       Беларусы, татары, літоўцы і палякі

2.Будуць дапісвать сказы, рэдакціраваць тэкст
Беларускія і літоўскія землі аб ядналіся ў адну дзяржаву з назвай_______________.
Назва сталіцы _________________ Княства Літоўскага – горад _________________.

Грунвальдская _____________ адбылася ў ____________годзе.

У Грунвальдскай бітве войска __________ і _____________ перамаглі рыцараў-_______________.

3.Працаваць з паняццямі
Крыжакі-                 земляны насып над старажытным пахаваннем
Волат-                     асабістае войска князя

Князь-                     група людзей, якія маюць аднолькавае паходжанне і  

                                пражываюць на пэўнай тэрыторыі

Племя-                    дужы і высокі чалавек, аб якім упамінаецца ў паданнях
Курган-                   узброеныя нямецкія рыцары-воіны
Дружына-               спачатку кіраўнік племені, а потым кіраўнік княства
4. Трэба выправіць памылкі
Польскія і беларускія землі аб ядналіся ў адну дзяржаву –Вялікае Княства Літоўскае.

У Грунвальдскайбітвевойскамі ВКЛ камандваў князь Ізяслаў,а польскімі –кароль Ягайла.

Грунвальдская бітва працягвалася 5 дзен.

Грунвальдская бітва адбылася ў 1067 годзе.

У гэтай бітве перамаглі крыжакі.
-Вашыя пісьмовыя адказы будуць правераны і улічаны пры рабоце на уроку
3.Уводзіны ў тэму ўрока. 
-Сення на уроку мы працягваем падарожжа па нашай краіне.
-Паслухайце ўрывак з  паэмы Я.Коласа «Сымон-музыка» і здагадайцеся, аб чым пойдзе наша размова.
Ззяе возера-люстэрка,

А над возерам стаiць

Замак грозны, замак хмуры;

Валы, бойнiцы вiдаць,

Непрытульна i панура

Сцены гэтыя глядзяць.
4. Абвяшчэнне тэмы і задач ўрока.
-Так, размова пойдзе пра замкі нашай краіны. А Тэма гучыць так “ Пад сценамі старажытных замкаў”
- А што вы ведаеце пра замкі?

- Пра што хацелі б даведацца на ўроку?

- Для гэтага мы будзем
СЛУХАЦЬ
ЗАПАМІНАЦЬ
РАЗВАЖАЦЬ
РАБІЦЬ ВЫНІКІ 
-Працаваць мы будзем па плане.

План:

  1. Прызначэнне замкаў.

  2. Лідскі і Крэўскі замкі.
  3. Сынковіцкая царква і Навагрудскі замак.

  4. Замкі ў Міры, Несвіжы і Гальшанах.
5.Работа над новым матэрыялам.
- А што ж такое замак? Работа з тлумачальным слоўнікам (крэпасць, агароджанае паселішча) 
- Што вы ведаеце пра замкі? (Замкі будавалі ў стражытныя часы. У замках жылі князі.)

- І на самай справе старажытныя замкі былі сапраўднымі замкамі, адамкнуць або падабраць ключы да якіх ворагам удавалася далёка не заўсёды. 

- Які ж выгляд меў старажытны замак? З чаго будаваўся? Якія прыметы дазваляюць пазнаць замак сярод іншых пабудоў? Каб адказаць на гэтыя пытанні ўважліва прычытайце тэкст.

  Работа у падручніку, работа ў парах
-Па старонцы 60 знайдзіце і прачытайце адказ на пытанне: На якое слова падобна слова замак і чаму? 

-На якое слова вельмі падобна слова замак? (“Замок”)
-Паглядзіце на малюнак, якія асаблівасці былі пры будаванні замкаў?

(Адказы вучняў.)

слайды

Знаёмства са структурай замка
-Назавіце часткі замка. 
(называюць, выкладаю ў слупок на дошцы) 
вежа 
сцены 
замкавы двор 
брама ( рашотка ў браме – герса) 
пад’ёмны мост 
вал 
роў 
акенцы-байніцы ( Вось гэтыя невялікія вокны- шчылінкі ў тоўстых замкавых сценах называюцца байніцы)

У падзямеллі знаходзілася… турма 
Першы паверх – гэта… архіў ці пакоі для варты. 
Другі паверх – гэта … пакоі князя 
Верхні паверх (вышэй) – пакоі, дзе захоўваліся прыпасы
-Малайцы, добра папрацавалі.
1.Даследчая  работа ў групах.
Свае даследванні вучні ажыццяўляюць з дапамогай інфармацыі. Кожнай групе даддзены інфармацыйныя блокі.Ідзе хуткі адказ вучняў. 
 Інфармацыя для першай групы.
“З якой мэтай нашы продкі будавалі замкі?”
· Значная частка гарадоў паўстала на месцах буйных пасяленняў плямён жалезнага веку - гарадзішчах, якія зазвычай узводзіліся ў сутоках рэк.
· Старажытныя гарады строіліся з сваеасаблівай планіроўкай: умацаваны дзядзінец, навакольны горад і прыгарад.
· З прыняццем хрысціянства ў X стагоддзі становіцца актуальным узвядзенне мураваных культавых пабудоў.
· У сувязі з павялічэннем ваеннай пагрозы пачынаецца будаўніцтва мураваных умацаванняў, першымі з якіх становяцца вежы-данжоны.
· З пашырэннем Вялікага княства Літоўскага  распачынаецца ўзвядзенне мураваных замкаў тыпу "кастэль", якія найчасцей будаваліся на мейсцы драўляных дзядзінцаў.

· Акрамя абароннага прызначэння, замкі выконвалі цэнтральную ролю ў ажыццяўленні планіровачнай структуры горада.
· Новая дзяржава на тэрыторыі Беларусі — Вялікае Княства Літоўскае — умацоўвала свае межы.
· Наш народ імкнуўся  захоўваць незалежнасць краіны, адстойваць сваю свабоду. Таму па ўсёй дзяржаве будаваліся замкі, храмы абарончага тыпу, дамы-крэпасці, узводзіліся іншыя гарадскія ўмацаванні. Менавіта з гэтага нашу Бацькаўшчыну называлі краінай замкаў.

Інфармацыя для другой групы.
“З якіх матэрыялаў нашы продкі будавалі замкі?” Можна карыстацца падручнікам
· Асноўным будаўнічым матэр'ялам як жыллёвых і гаспадарчых пабудоў, так і абарончых умацаванняў старажытнага  перыяда было дрэва.

· Жыллёвыя і гаспадарчыя пабудовы да ХV стагоддзя  пераважна будаваліся з дрэва і да нашых дзён не захаваліся.

· У канцы ХІІІ - пачатку ХІV ст. на беларускія землі ўчасціліся крыжацкія набегі. Старыя драўляныя ўмацаванні з мураванымі вежамі-стаўпамі ўжо не маглі стрымаць узброенага да зубоў ворага.
· Першапачаткова гарадскія ўзмацаванні-дзядзінцы будаваліся з дрэва, часцей- ў два рады. Паміж радамі засыпаліся пясок, невялікія камяні.
· Вядома, што і крыжакі і татары выкарыстоўвалі актыўныны штурм з дапамогай камнемётаў, таранаў , штурмавых башняў. Для абароны ад асаднай тэхнікі самым эфектыўным збудаваннем была каменная вежа.
· Замкавыя муры ў асноўным будаваліся  з палявога каменю. Яны складаліся  з вялікіх, часам крыху абчасаных валуноў. Камяні падабраны адзін да аднаго па памерах і пакладзены роўнымі гарызантальнымі радамі. Прамежкі паміж імі запоўнены каменнымі клінамі.

·  Унутраная частка сцен складалася  з дробных камянёў. З цэглы зроблены вуглы замкавых вежаў і сцен, дэкаратыўныя паясы на фасадах, аркі, байніцы.

· Сцены рабілі трохслойнымі з камбінаванай сумесі каменю і цэглы. Для большай трываласці пры закладцы сцен выкарыстоўвалі будаўнічае смецце, а таксама тушы жывёл.

Інфармацыя для трэцяй групы.
“Хто з’яўляўся жыхарамі замкаў у мірны час і ў час небяспекі?”

· У гады цяжкіх выпрабаванняў, калі пад пагрозай было само існаванне народа, замкі станавіліся для людзей домам, школай мужнасці і адзінства.
· Замкам звычайна называюць ваенна-фартыфікацыйны комплекс, які складаўся з некалькіх замкнёных абарончых збудаванняў. Замак – гэта таксама ўмацаванае жыллё феадала, назва некаторых палацаў ці вялікіх панскіх дамоў. 
· У час небяспекі на замкавым двары маглі знайсці прытулак не толькі войска, але і мірнае насельніцтва, са сваім скарбам.
· Каменныя  вежы былі прыстасаваны для сховы і жытла жыхароў і абаронцаў.
· Вежа часцей мела не менш як тры паверхі.На першым  паверсе знаходзіліся кладоўкі з ёмістасцямі для захоўвання прадуктаў. Іх назапашвалі столькі, каб хапіла на тры гады магчымай асады замка. І мяса, і рыба, і агародніна знаходзіліся ў засоленым стане. 
· У вежы знаходзілася кухонная хатка, дзе харчаваліся замкавыя слугі.

·  Пакоі князя знаходзіліся на другім паверсе, дзе вокны значна большыя і шырэйшыя і, верагодна, былі аздоблены фрэскамі.
· Старажытны замак — найперш месца, дзе можна было схавацца ад ворага. Гэта жыллё феадальнага князя, караля, таму яно мела абарончы характар. 

· Першапачаткова замкі будаваліся як абарончыя збудаванні,а  пазней, калі пагроза небяспекі была меншая, замкі выкарыстоўваліся як сядзібныя рэзыденцыі.
Падвядзенне вынікаў працы.Ацэньванне.

5.1.Работа па атласе
-Нашу краіну называюць краінай замкаў, адкрыйце атлас і вы даведаецеся чаму так.
- Гісторыкі сцвярджаюць, што раней замкі размяшчаліся праз кожныя 30-40км. У сучасны час засталося некалькі значных замкаў на тэрыторыы Беларусі. І яны з яўляюцца гістарычнай каштоўнасцю. 

-Паглядзіце на малюнкі, можа вам сустрэліля вядомыя назвы?
-Даведацца пра больш значныя для нас мне дапамогуць мае гіды-экскурсаводы.

5.2.Работа у падручніках

--Мы апынуліся ў горадзе Ліда…….
Горад Ліда знаходзіцца ў Гродзенскай вобласці. (паказаць на карце) Адзначыць сцяжком.
У 1323 годзе князь Гедымін загадаў пабудаваць у Лідзе мураваны замак. Узводзіўся ён на спецыяльна насыпаным востраве, там дзе рачулка Каменка ўпадала ў раку Лідзею. Будавалі Лідскі замак каля 5 гадоў. Ён лічыўся адным з самых лепшых абарончых збудаванняў. Таўшчыня яго сцен была 3 метры, вышыня – 20 метраў, а даўжыня – 500метраў. Замак меў форму няправільнага чатырохвугольніка ў вуглах і быў акружаны ровам шырынёй 20метраў.
Фізкультхвілінка.

-Наша падарожжа працягваецца! Збіраемя ў дарогу. Апранаемся, Абуваем абутак, Зашпільваем куртачкі, Надзяваем капелюшы,Завязваем шарфы, На вуліцы мароз, Паднялі каўнерыкі і ідзем у падарожжа!

-Сядайце.
Наступны  наш прыпынак – вёска Крэва
       Вёска Крэва знаходзіцца ў Смаргонскім раёне Гродзенскай вобласці. Каля 600 гадоў таму лёс многіх еўрапейскіх краін вырашаўся ў беларускім мястэчку Крэва, дзе з 14 па 18 стагоддзе  існаваў старажытны замак. Крэўскі замак быў вельмі падобны на Лідскі. Пра іх нават кажуць, што гэта замкі-блізняты. На жаль сёння ад замка засталіся  толькі руіны.

- Старажытныя замкі – маўклівыя сведкі гісторыі роднага краю. З пакалення ў пакаленне перадаюцца паданні аб тым, што ў падзямеллях замкаў схаваны дзівосныя скарбы, незлічоныя багацці, што замкі злучаны паміж сабой падземнымі хадамі, у якіх можна заблукаць. Кожны замак мае сваю легенду, сваю таямніцу. Цікавая і трагічная гісторыя звязана з Крэўскім замкам. Галоўныя героі  якой князь Ягайла і князь Вітаўтт
-Звернемся да падручніка. Адкрыйце старонку ( вучні чытаюць) 

- Пасля гэтай гісторыі князь Вітаўт у доўгай барацьбе з Ягайлам усё ж такі верне бацькоўскі трон і стане 11 князем ВКЛ – Вялікім князем Вітаўтам.

- Яшчэ хутчэй атрымае іншы прастол і іншую карону і сам Ягайла. І адбудзецца гэта ў Крэве. Сюды завітала пасольства з Кракава. 

- Ёсць у Польшчы карона, - казалі пасланцы, - ды караля няма. Ёсць у Польшчы каралева, ды мужа ў яе няма. Як жыць каралеўству без моцнага гаспадара? Просім узяць карону ды прыгажуню Ядвігу за жонку. Канечне Ягайла згадзіўся і стаў польскім каралём.
-  Вітаўт загадаў пабудаваць незвычайную царкву-крэпасць.  Вось яна.
Сынкавіцкая царква-крэпасць
-Разгледзьце малюнак. Якія элементы будынка нагадваюць крэпасць? (магутныя сцены, вежы, вузенькія акенцы, якія размешчаны высока ад зямлі і нагадваюць байніцы) 
Неспакойнае жыццё ў тыя часы прымушала нават цэрквы будаваць з тоўстымі сценамі, невялікімі вокнамі-шчылінамі, з бакавымі ўмацаванымі вежамі для назіранняў. Таму Сынковіцкая царква таксама была добрым сродкам абароны.

-Зараз  у падручніку мы прачытаем тэкст, які распачывае пра гісторыю ўзнікнення аднаго з помнікаў дойлідства-Сынкавіцкай царквы. Пасля чытання вы адкажыце на пытанне : Хто і з якой нагодай загадаў пабудаваць гэты храм? 
-Вось і мы дабраліся да горада Навагрудка. 

- Навагрудак - невялікі горад у Гродзенскай вобласці, умінулым - першая сталіца ВКЛ. 
-Кожны, хто прыязджае ў Навагрудак адразу заўважае высокія сцены разрушанага старажытнага замка. 
-Будаўніцтва пачалося ў 13 стагоддзі, пры князе Міндоўге. 
-Шмат разоў падыходзілі да сцен замка ворагі, аднак ён так і не быў узяты варожымі войскамі. Замак не аднаразова дабудоўваўся: паступова павялічвалася колькасць вежаў. У 16 стагоддзі Навагрудскі замак меў 7 вежаў і лічыўся адным з самых магутных. Сёння  ад некалі велічнага замка асталіся толькі дзве паўразваленыя вежы. 

- Успомніце, калі ласка, якія замкі мы ўжо наведалі? (Лідскі, Крэўскі, Навагрудскі)

- Як вы лічыце, чаму менавіта гэтыя замкі мы наведалі першымі? 

- Гэта былі першыя мураваныя замкі на Беларусі. 


               -Наступны  наш прыпынак у мястэчку Мір. 
Мястэчка Мір таксама знаходзіцца ў Гродзенскай вобласці. 
Мірскі замак стаіць на правым беразе рачулкі Міранкі. Яму ўжо больш пяці стагоддзяў. Спачатку былі пабудаваны сцены і 5 вежаў. Усе вежы падобны адна да другой, але кожная мае свае адметныя рысы. Усе яны спланаваны як самастойныя абарончыя аб’екты. Нават калі вораг прарвецца на тэрыторыю замка, з кожнай вежы можна весці абстрэл у любым накірунку. Будаваўся Мірскі замак на месцы гаспадарскага двара князя Юрыя Ільініча. Патрабавалася шмат будаўнічых матэрыялаў, у тым ліку цэглы. Таму у суседніх вёсках былі пабудаваны цагельныя заводы. Дарэчы для стварэння такога замка патрабуецца прыблізна 10 мільёнаў цэглы. Потым замак належаў багатаму роду Радзівілаў. Новыя гаспадары прыбудавалі да замка шыкоўны палац, выкапалі роў, прыладзілі пад’ёмны мост. Асаблівую прыгажосць надае замку арнамент. Зараз у замку працуе музей, праводзяцца музычныя фестывалі і канцэрты. 

 Нясвіжскі замак
-І вось мы ўжо ў горадзе Нясвіж. Горад Нясвіж знаходзіцца ў Мінскай вобласці. 
Што патрэбна для абароны горада? “Валы, сцены, камень і метал, пане коханку!” - адказаў бы вам вядомы князь  Радзівіл “Сіротка”. Гэта па яго загаду ў канцы 16 стагоддзя на месцы драўлянага замка пачалі будаваць каменны.

Для будаўніцтва быў запрошаны італьянскі архітэктар Ян Марыя Бернардоні, які стварыў дзівосны замак. 
Ён быў размешчаны на пэўнай адлегласці ад гораду, між азёр - фактычна на востраве. Трапіць сюды можна было толькі праз драўляны мост. У замку была размешчана бібліятэка, якая налічвала больш за 20 тысяч кніг і каштоўных рукапісаў. Так сама была тут і галерэя, у якой былі сабраны іконы і карціны, калекцыя рыцарскай зброі, манет, каштоўных камянёў. Нясвіжскі замак з’яўляецца самым багатым і прыгожым. 
Гальшанскі замак
- Паспрачацца ў прыгожосці з Нясвіжскім замкам магчыма змог бы толькі Гальшанскі.  Умінулым ён лічыўся адным з самых прыгожых . Казалі, што падобны на яго ёсць толькі ў Францыі. На жаль да нашых дзён замак захаваўся ў разбураным стане
- Гэта быў апошні прыпынак нашага падарожжа, але далёка не апошняя сустрэча з замкамі Беларусі
6.ЗАМАЦАВАННЕ ВЫВУЧАНАГА МАТЭРЫЯЛУ. 
- Ну а зараз праверым, ці былі вы ўважлівымі ў час падарожжа. І правядзем гульню 

 “ Што? Дзе? Калі?” 
- Назавіце назву замка. 

1- Мірскі замак 
2 - Нясвіжскі замак 
3- Лідскі замак 
4- Навагрудскі замак 
5- Гальшанскі замак 
6- Крэўскі замак 


Назавіце,  што размяшчалася ў замкавай вежы.
У падзямеллі -… 
На першым паверсе -… 
На другім паверсе - … 
Над пакоямі князя - … 
Праблемныя пытанні 
- Адкажыце, калі ласка, на наступныя пытанні 
-З чаго будаваліся замкі? 
-Для чаго будаваліся замкі? 
-Чаму гаворачы аб замках, мы ўзгадваем і Сынковіцкую царкву? ( Мае часткі замка, прызначана для абароны) 
-Які з замкаў быў самы багаты і прыгожы?( Нясвіжскі) 
-Да якога замка вы хацелі б здзейсніць сапраўднае падарожжа? 
- Ну што ж замкі Беларусі чакаюць вас. Каб іх убачыць неабходна толькі жаданне. Вось колькі іх ( карта замкаў) 

7. ПАДВЯДЗЕННЕ ВЫНІКАЎ. 

- Як яшчэ мы можам цяпер назваць нашу краіну?
Беларусь – краіна замкаў. 

- Да нашых дзён, на жаль захаваліся не ўсе замкі – і ў гэтым вінаваты не толькі час, але і наша ўласная няўвага. 

- Замкі – агульнанародная  гордасць. Бо ствараліся яны непасрэдна народам, яго намаганнямі і талентам. Сёння замкі – гістарычны скарб. І зберагчы гэты скарб – абавязак кожнага з нас. 

- Назавіце, калі ласка лепшых экскурсаводаў. (выстаўленне адзнак)
8.РЭФЛЕКСІЯ. 
- Калі ласка, выкажыце свае пачуцці да ўрока. 
Я задаволены сваёй працай на ўроку. 
Я задаволены працай сваіх сяброў. 
Мне спадабаўся ўрок. 
Мне было цікава. 
Я не задаволены. 
Мне не спадабалася. 
         - Цяпер паглядзіце на сваю далоні. Уявіце, што на ёй ляжаць веды, з якімі вы прыйшлі на ўрок. А на другой далоні – веды, якія вы атрымалі на сённяшнім уроку. Давайце злучым гэтыя веды.
- Калі вы лічыце, што набытыя сёння веды адамкнулі вам таямніцы старажытных замкаў, ( і вы набылі веды , каб адкрыць замкавую браму,) прымацуйце магніцік на замкавым двары. А калі не - астаўце яго пад сценамі замка.

9. ДАМАШНЯЕ ЗАДАННЕ. 
С. 76-82, прачытаць і адказаць на пытанні

Паведамленні аб замках Беларусі. 
